
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 11-Ի N 408-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածով` Հայաստանի Հանրապետության կառավարությունը որոշում է`
1. Հայաստանի Հանրապետության կառավարության 2004 թվականի մարտի 11-ի <<<<Կրթական տեխնոլոգիաների ազգային կենտրոն>> պետական ոչ առևտրային կազմակերպություն ստեղծելու և <<Կրթական տեխնոլոգիաների ազգային կենտրոն>> պետական ոչ առևտրային կազմակերպության կանոնադրությունը հաստատելու մասին>> N 408-Ն որոշման (այսուհետ` որոշում) մեջ կատարել հետևյալ փոփոխություններն ու լրացումները. 

1) որոշման 4-րդ  և որոշման հավելվածի 13-րդ կետերում`

ա. <<ա>> ենթակետերը շարադրել նոր խմբագրությամբ.

 «ա) հրատարակչական գործ.».
բ. լրացնել նոր ` <<զ>> ենթակետեր` հետևյալ բովանդակությամբ.

«զ) տեղեկատվական և հաղորդակցման տեխնոլոգիաների ոլորտի վերապատրաստումների կազմակերպում և անցկացում:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան

Տեղեկանք-հիմնավորում

1. Իրավական ակտի ընդունման անհրաժեշտությունը և ընթացիկ իրավիճակը 
Ներկայումս տեղեկատվական տեխնոլոգիաները մեծ դեր են խաղում կրթության ոլորտում:  Cisco ակադեմիայի ստեղծումը կրթական ոլորտի կարևորագույն քայլերից մեկն է, որը կնպաստի երկրում տեղեկատվական տեխնոլոգիաների զարգացմանը: Ակադեմիայում ուսուցումն ու վերապատրաստումը թույլ կտա բարձրացնել ուսուցչական կազմի ՏՏ կրթական մակարդակը, ինչը վերջիններս կկարողանան կիրառել դասավանդման ընթացքում: Ցանցային Cisco ակադեմիան հրաշալի տարբերակ է առաջարկում տեղեկատվական տեխնոլոգիաները կրթության մեջ օգտագործելու համար: Cisco-n ցանցային ակադեմիա է, որի գործունեության հիմնական նպատակն է մասնագետների վերապատրաստումն ու ուսուցումն, ինչը կազմակերպվում է ինչպես տեսական, այնպես էլ գործնական տարբերակով: Այս ծրագիրը արդեն գործում է 165 պետություններում՝ ներառյալ Ռուսաստանի Դաշնությունում ու ԱՊՀ երկրների մեծ մասում: Այսպիսով Cisco ակադեմիաների հսկայական ցանցը հանդիսանում է ամենամեծ վիրտուալ դպրոցը ողջ աշխարհում, որոնցում միաժամանակ ուսանում է գրեթե մեկ միլիոն ուսանող: 

2. Առաջարկվող կարգավորման բնույթը

Կրթական տեխնոլոգիաների ազգային կենտրոնի մասնագետները տեղեկատվական տեխնոլոգիաներում աշխատանքային մակարդակը բարձրացնելու համար վերապատրաստվել են և ստացել Cisco ակադեմիայի դասավանդողի սերտիֆիկատ: Cisco ցանցային ակադեմիայի կողմից  հրավեր է ուղարկվել տարածաշրջանային ակադեմիա բացելու համար, որը  հնարավորություն կտա ուսուցանել և վերապատրաստել ՏՏ ոլորտի մասնագետներին: Cisco ակադեմիայի վիրտուալ միջավայրում արդեն բացվել է առանձին միջավայր, որտեղ «Կրթական տեխնոլոգիաների ազգային կենտրոն» ՊՈԱԿ-ին տրամադրվում են ՏՏ ոլորտին վերաբերող ուսումնական նյութեր ու գործիքներ, որոնցով մյուս Cisco ակադեմիաներում կազմակերպվում է կրթությունը: 

3. Ակնկալվող արդյունքը
Քանի որ ուսուցումը ենթադրում է որոշակի տեխնիկական միջոցների ձեռքբերում և վերապատրաստողի բավականին մեծ ծավալի աշխատանք է ենթադրում, «Կրթական տեխնոլոգիաների ազգային կենտրոն» ՊՈԱԿ-ի կանոնադրության մեջ առաջարկվող լրացումը հնարավորություն կտա իրականացնել վերապատրաստումներ՝ առանց պետական բյուջեի հավելյալ ծախսերի:

                                   ՏԵՂԵԿԱՆՔ
<<Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
<<Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի  ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ  կատարելու  անհրաժեշտություն չի  առաջանում:

<<Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաբերյալ շահագրգիռ գերատեսչությունների կողմից արված  դիտողությունների և առաջարկությունների մասին
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության,

 առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների

նախարարություն
	Նախագծի վերաբերյալ դիտողություններ և առաջարկություններ չունի:

	   
	

	ՀՀ ԿԱ պետական եկամուտների կոմիտե

	Նախագծերի վերաբերյալ առաջարկություններ չկան:


	
	

	ՀՀ արդարադատության նախարարություն
	1. Որոշման նախագիծը /այսուհետ՝ նախագիծ/ համապատասխանում  է Հայաստանի Հանրապետության Սահմանադրությանը: 
2. Նախագիծը համապատասխանում  է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
  3. Նախագծում իրավական այլ ակտերի նորմերի անհարկի կրկնություններ առկա չեն:  

  4.  Նախագծում անհրաժեշտ բոլոր հարցերը կարգավորված են:  

  5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

  6. Օրենսդրական տեխնիկայի կանոնները մասամբ պահպանված չեն:  Այսպես՝

նախագծի 1-ին կետի 1-ին և 2-րդ ենթակետերի «բ» պարբերություններում նշված «ենթակետ» բառից հետո անհրաժեշտ է լրացնել «հետևյալ բովանդակությամբ՝» բառերը՝ համաձայն «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջների:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:

	6. Ընդունված է.
	6. Նախագծում կատարվել են համապատասխան փոփոխություններ:
 

























































































































































